
	1.ՀՀ վարչապետի աշխատակազմի
1.1 իրավաբանական վարչություն

	27.09.2023

	
	№ 02/16.5/33365-2023


	
Նախագծի նախաբանում հղում է կատարվում նաև «Գնումների մասին» օրենքի 23-րդ հոդվածի 1-ին մասի 1-ին կետին (Գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ), սակայն նախագիծն ինքնին գնման ընթացակարգին առնչվող որևէ կանոնակարգում չի պարունակում:  


	

-Ընդունվել է 













	1.ՀՀ վարչապետի աշխատակազմի
1.2  ֆինանսատնտեսագիտական վարչություն
	27.09.2023

	
	№ 02/16.5/33365-2023


	Նախագծի 4-րդ և 7-րդ հավելվածներով նախատեսվում է լրացումներ կատարել ՀՀ կառավարության 2022 թվականի դեկտեմբերի 29-ի N 2111-Ն որոշման N 5 և N 10 հավելվածներում՝ այս առումով հարկավոր է Նախագծի, դրա ընդունման հիմնավորման և ամփոփաթերթի վերնագրերը, ինչպես նաև Նախագծի 1-ին կետը համապատասխանեցնել Նախագծի հավելվածների վերնագրերի հետ: 
Միաժամանակ, առաջարկում ենք՝
· Նախագծի 7-րդ հավելվածի 17-րդ՝ «Ավիացիայի բնագավառում վերահսկողության և կանոնակարգման ծառայություններ» տողում նշել 18-րդ և 20-րդ տողերի հանրագումարը,
· Նախագծի ընդունման հիմնավորման մեջ նշել նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակայության վերաբերյալ:





 
	

-Ընդունվել է կատարվել է համապատասխան փոփոխությունը


- Ընդունվել է կատարվել է համապատասխան փոփոխությունը

- Ընդունվել է կատարվել է համապատասխան փոփոխությունը

	2.  ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	29.08.2023թ

	
	N 01/9-1/16976-2023

	Ձեր 14.08.2023թ. N ԳՍ/23.1/23223-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 1176 ծրագրի «11003. Ավիացիոն ծառայությունների մատուցում» միջոցառման գծով նախատեսված գումարից 72,015.7 հազար դրամը վերաբաշխել «11001. Ավիացիայի բնագավառում վերահսկողության և կանոնակարգման ծառայություններ» և «11005. Մայրուղային աէրոնավիգացիոն ծառայությունների սպասարկում» միջոցառումներին՝ ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի (այսուհետև՝ Կոմիտե) մասով կառուցվածքային փոփոխություններով պայմանավորված աշխատավարձի և դրան հավասարեցված վճարների, մեկ սենյակի ընթացիկ վերանորոգման, համակարգչային սարքերի և գույքի ձեռքբերման, ինչպես նաև Հայաէրոնավիգացիա» ՓԲԸ-ի կողմից մատուցված մայրուղային աէրոնավիգացիոն ծառայությունների փոխհատուցման համար, հայտնում ենք հետևյալը.
1. ՀՀ տարածքային կառավարման և ենթակառուցվածքների նախարարության կողմից ս/թ. հունիս ամսին քննարկման էր ներկայացվել ավիացիոն ծառայությունների մատուցման գծով լրացուցիչ ծախսերի ֆինանսավորման նպատակով ՀՀ 2023թնի պետական բյուջեով նախատեսված ՀՀ կառավարության պահուստային ֆոնդից ՀՀ տարածքային կառավարման և ենթակառուցվածքների նախարարությանը 125.0 մլն դրամ հատկացնելու վերաբերյալ ՀՀ կառավարության որոշման նախագիծ՝ հիմք ընդունելով 1176 ծրագրի 11003 միջոցառման շրջանակներում մայիս և հունիս ամիսներին ավիացիոն ծառայությունների մատուցման գծով կանխատեսվող ծախսերի հաշվառումը։ Իսկ սույն Նախագծով առաջարկվում է նույն միջոցառման գծով ՀՀ 2023թ. պետական բյուջեով նախատեսված գումարից 72,015.7 հազար դրամը նվազեցնել։ Այս պարագայում նշված կարճ ժամանակահատվածում նույն միջոցառման գծով լրացուցիչ ֆինանսական միջոցների ավելացման և նվազեցման մասով առաջարկություն ներկայացնելը պարզաբանման անհրաժեշտություն ունի (ընդ որում Նախագծին կից ներկայացված հիմնավորման  համաձայն 1176 ծրագրի 11003 միջոցառման գծով նվազեցումը պայմանավորված է ներկա փուլում կանխատեսվող միջոցների չօգտագործմամբ, ինչը նույնպես պարզաբանման անհրաժեշտություն ունի)։ 







Ուստի հաշվի առնելով վերը նշվածները, ինչպես նաև այն, որ 1176 ծրագրի 11003 միջոցառման գծով առաջարկվող նվազեցումն ուղղված չի լինելու վերջինիս նպատակների կատարմանը, առաջարկում ենք գնահատել  մինչև բյուջետային տարվա ավարտը վերջինիս գծով հնարավոր կարիքները (հաշվարկ-հիմնավորումներ) և գնահատման արդյունքներով վերջինիս գծով առաջացող հնարավոր ազատ միջոցները (այդ թվում նվազեցվող գումարը) ուղղել ՀՀ կառավարության պահուստային ֆոնդ, որից հետո իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում անդրադառնալ ՀՀ կառավարության պահուստային ֆոնդից գումարի հատկացման հարցին՝ այն քննարկելով նաև ՀՀ կառավարության առաջնահերթությունների համատեքստում:















2. ՀՀ տարածքային կառավարման և ենթակառուցվածքների նախարարության մասով արդեն իսկ իրականացվել է 6.8 տոկոսի վերաբաշխում՝ գերազանցելով ՀՀ կառավարության 29.12.2022թ. N 2111-Ն որոշմամբ սահմանված 2.5 տոկոսը, ուստի հայտնում ենք, որ Նախագծով առաջարկվող վերաբաշխումը հնարավոր չէ կատարել։

3. Նախագծին կից ներկայացված չեն ձեռքբերվելիք ապրանքների (5,620.0 հազար դրամ) միավոր արժեքների գնորոշման աղբյուրները, ինչպես նաև իրականացվելիք վերանորոգման աշխատանքների (992.0 հազար դրամ) համապատասխան հաշվարկ-հիմնավորումները, իսկ Նախագծին կից ներկայացված աշխատավարձի և դրան հավասարեցված վճարների հաշվարկում առկա են անճշտություններ (օրինակ, պարգևատրման ֆոնդը նախատեսվել է տարեկան աշխատավարձի ֆոնդի 20%-ի չափով՝ սահմանված 16%-ի փոխարեն և այլն)։ 

























4. Նախագծում առկա խմբագրական բնույթի թերությունների վերաբերյալ հայտնում ենք հետևյալը.
ա/ Նախագծի 1-ին կետում անհրաժեշտ է հղում կատարել նաև ՀՀ կառավարության 29.12.2022թ. N 2111-Ն որոշման N 10 հավելվածին,

բ/ Նախագծի N 7 հավելվածում  անհրաժեշտ է ճշտել պատվիրատուի անվանումը (սխալ է լրացված),


գ/ Նախագծով նախատեսվում է հատկացնել  3,046.4 հազ. դրամ «Ընդհանուր բնույթի այլ ծառայություններ» բյուջետային ծախսերի տնտեսագիտական դասակարգման հոդվածով՝ Հայաէրոնավիգացիա» ՓԲԸ-ի կողմից մատուցված մայրուղային աէրոնավիգացիոն ծառայությունների փոխհատուցման համար։
Այս կապակցությամբ հայտնում ենք, որ համաձայն ՀՀ կառավարության 15.06.2018թ. N 706-Ն որոշմամբ հաստատված կարգի՝
- 38-րդ կետի համաձայն՝ եթե ԲԳԿ-ի կամ ԲՍԿ-ի համար տվյալ տարվա բյուջեով կամ նախահաշվով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման գնումների հոդվածներով բյուջետային հատկացումների միայն մի մասն է նախատեսված գնումների իրականացման համար, իսկ մյուս մասն ուղղվելու է գնում չհանդիսացող ծախսերի (այսուհետ՝ ԳՉԾ) ֆինանսավորմանը, ապա այդ ծախսերի գծով հրապարակվող գնումների պլաններում՝ ԳՉԾ-ները չեն ներառվում,
- 38.1-րդ կետի 1-ին ենթակետի համաձայն՝ ԳՉԾ են համարվում բյուջեների նախորդ տարիների բյուջեների կատարման ընթացքում ստանձնած պարտավորությունների դիմաց առաջացած պարտքերի մարմանն ուղղվող ծախսերը:
Ուստի ելնելով վերոգրյալից և նկատի ունենալով, որ վերոնշյալ հատկացումները ներառված չեն Նախագծի N 7 հավելվածում, առաջարկում ենք Նախագծի հիմնավորմամբ ներկայացնել տեղեկատվություն՝  ծառայությունների մատուցման համար հիմք հանդիսացող գնման պայմանագրի վերաբերյալ:

	












Ընդունվել է, տրվել է պարզաբանում.
Ս/թ. մայիս ամսին ներկայացվել է կառավարության պահուստային ֆոնդից 125.0 մլն դրամ հատկացնելու վերաբերյալ ՀՀ կառավարության որոշման նախագիծ, սակայն դրա վերաբերյալ կարծիքները ստացվել են միայն ս/թ․հունիսի 14-ին և Նախագծի լրամշակված տարբերակը չի ներկայացվել, քանի որ ժամանակի առումով իրատեսական չէր (այն կարող էր ընդունվել  հունիս ամսվա վերջին, երբ արդեն երրորդ եռամսյակի ֆինանսավորումը հուլիսի 1-ից դառնում էր հասանելի:
Արդյունքում առաջացել են խնդիրներ, որոնք կարգավորվել են մասամբ, առաջացել են մոտ 83.0 մլն դրամի պարտքեր, որոնք վճարվել են երրորդ եռամսյակում՝ երրորդ  եռամսյակի գումարներից։
Ընդունվել է, տրվել է պարզաբանում.
11003 միջոցառման գծով Ֆինանսական միջոցների նվազեցման արդյունքում հետագայում դրանց վերականգնման անհրաժեշտություն չի առաջանա, հարկ է նշել, որ  մինչև բյուջետային տարվա ավարտը հավելյալ գումարների անհրաժեշտություն ևս չի լինի։ Վերաբաշխման առաջնահերթությունը և հրատապությունը պայմանավորված նաև ՀՀ կառավարության որոշման 09.02.23թ․ թիվ 179-Ն որոշմամբ աշխատանքի վարձատրության բարձրացմամբ, իսկ ընթացիկ տարվա համար նախորդ տարի պլանավորած առկա աշխատավարձի ֆոնդը չի բավարարում ֆինանսավորման համար (ավելին՝ սեպտեմբեր ամսվա համար արդեն իսկ առաջանում է  ֆինանսավորման դեֆիցիտ աշխատանքի վարձատրության մասով):
Ընդունվել է. Նախագծով նվազեցվող գումարը ուղղվել է ՀՀ կառավարության պահուստային ֆոնդ և պահուստային ֆոնդից՝ առաջարկվող միջոցառման ֆինանսավորմանը:

Ընդունվել է. Ձեռքբերվելիք ապրանքների միավոր արժեքների գնորոշման աղբյուրները, ինչպես նաև իրականացվելիք վերանորոգման աշխատանքների համապատասխան նախահաշվային հաշվարկ-հիմնավորումները կցված են: Ընդ որում համակարգչային սարքի գնորոշման հիմնավորումներն ավելի բարձր արժեք են կազմել (միջինում 7 363,8 հազար դրամ), սակայն, Կոմիտեի ՏՏ մասնագետի կողմից բանավոր հարցումներով որոշակի պարամետրեր վերանավել են և նվազեցվել, որի արդյունքում  կանխատեսվում/գնահատվում է մոտ 5 620,0 հազար դրամ։ Գնումն իրականացվելու է սահմնված գնման ձևի (ԷԱՃ): Աշխատավարձի ֆոնդի հաշվարկը վերանայվել է և կատարվել համապատասխան լրամշակումներ՝ ճշգրտելով ընդհանուր գումարը: Հարկ է նշել, որ վարձատրության փոփոխության որոշումն ընդունվել է ս/թ․ փետրվար ամսին, կիրառվել է ս/թ․հունիսի 15-ից: Ավելին, որոշմամբ նախատեսված կոմպետենցիաների մասով հավելավճարների գումարները ներառված չեն հաշվարկում, քանի որ դեռևս դրա կիրառման մեխանիզմները հստակեցված չեն:       

ա/Ընդունվել է։ 

բ/Ընդունվել է, կատարվել են համապատասխան փոփոխություններ։
Համաձայն <<ԵՎՐՈԿՈՆՏՐՈԼ>> օդանավագնացության  անվտանգության  եվրոպական կազմակերպության /այսուհետ՝ ԵՎՐՈԿՈՆՏՐՈԼ/ <<Մայրուղային գանձումների ծախսահիմքի սահմանման և միավորի դրույքաչափերի հաշվարկի սկզբունքներ>>-ի և ՀՀ կառավարության 13.12.2002թ. թիվ 2074-Ն որոշման կետ 4․1-ի <<Հայաէրոնավիգացիա>> ՓԲ ընկերության կողմից 2022թ. փետրվարի 1-ից մինչև 2022թ. դեկտեմբերի 31-ը ժամանակահատվածում Հայաստանի Հանրապետության թռիչքային տեղեկատվության գոտու սահմաններում սպասարկված և գանձումներից ազատված թռիչքների երթուղային աերոնավիգացիոն ծառայությունների արժեքը կազմել է 12,695.95 եվրո կամ համարժեք 5,546,393.4 ՀՀ դրամ (ըստ e-invoicing համակարգի դուրսգրված հաշիվ-ապրանքագրերի): 
Հաշվի առնելով այն հանգամանքը, որ համաձայն ԵՎՐՈԿՈՆՏՐՈԼ-ի Սկզբունքների կետ 3․6-ի Պայմանագիր պետությունները պետք է ծածկեն այն ծառայությունների ծախսերը, որոնք օդային նավագնացության ծառայություններ տրամադրողները մատուցել են օդային երթուղիների սպասարկման վճարներից ազատված թռիչքներին, Քաղաքացիական ավիացիայի կոմիտեի 2022թ-ի բյուջեով նախատեսված 2,5 մլն ՀՀ դրամ հատկացումից <<Հայաէրոնավիգացիա>> ՓԲԸ և Քաղաքացիական ավիացիայի կոմիտեի միջև 06․07․2023թ-ին կնքված թիվ 1․151 պայմանագրով 2022թ. փետրվարի 1-ից մինչև 2022թ. մայիսի 31-ը ժամանակահատվածում մատուցված երթուղային աերոնավիգացիոն ծառայությունների դիմաց <<Հայաէրոնավիգացիա>> ՓԲԸ-ին վճարվել է 3․097,77 եվրոին համարժեք 1,596,614.5 ՀՀ դրամ։ 
Հետևաբար, 2022թ-ի հունիսի 1-ից մինչև 2022թ. դեկտեմբերի 31-ը ժամանակահատվածում մատուցված երթուղային աերոնավիգացիոն ծառայությունների դիմաց առկա պարտքը (9,598.18 եվրո կամ համարժեք՝ 3,949,778.9 ՀՀ դրամ) մարելու համար 2023թ.-ի բյուջեով հատկացված 2․5 մլն ՀՀ դրամ ֆինանսավորումից հասանելի է միայն 903,385.5 ՀՀ դրամը։
Ուստի, 2022թ. <<Հայաէրոնավիգացիա>> ՓԲԸ-ի կողմից գանձումներից ազատված թռիչքներին մատուցված երթուղային աերոնավիգացիոն ծառայությունների պարտքի ամբողջությամբ մարման համար անհրաժեշտ է լրացուցիչ ֆինանսավորում՝ 3,046,393.4 ՀՀ դրամի չափով։

	N 01/9-9-1/19464-2023

	Ձեր 29.09.2023թ. N ԳU/23,1/29883-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք հետևյալը.
Նախագծով առաջարկվում է 1176 ծրագրի «11003 Ավիացիոն ծառայությունների մատուցում, միջոցառման գծով նախատեսված գումարից 78,202.8 հազար դրամը վերաբաշխել և ուղղել 11001 Ավիացիայի բնագավառում վերահսկողության և կանոնակարգման ծառայություններ» և 11005 Մայրուղային աէրոնավիգացիոն ծառայությունների սպասարկում» միջոցառումներին ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի մասով կառուցվածքային փոփոխություններով պայմանավորված աշխատավարձի և դրան հավասարեցված վճարների (67,434.4 հազար դրամ), ներկայացուցչական ծախսերի (1,110.0 հազար դրամ), մեկ սենյակի ընթացիկ վերանորոգման (992.0 հազար դրամ), համակարգչային սարքերի և գույքի ձեռքբերման (5,620,0 հազար դրամ), ինչպես նաև «Հայաէրոնավիգացիա» ՓԲԸ-ի կողմից մատուցված մայրուղային աէրոնավիգացիոն ծառայությունների փոխհատուցման (3,046,4 հազար դրամ) համար։ Սակայն Նախագծով 11003 միջոցառման գծով առաջարկվող նվազեցումը հնարավոր չէ կատարել այդ միջոցառման պայմանագրային պարտավորություններով ծանրաբեռնվածության և
համապատասխան կարգադրիչի կողմից գնումների անվանացանկում պակասեցումները չկատարելու պատճառով: Միաժամանակ Նախագծի վերաբերյալ հայտնում ենք հետևյալը
1. ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի մասով կառուցվածքային փոփոխություններով պայմանավորված (ՀՀ կառավարության 09.02.2023թ. N 179-Ն և 22.02.2023թ. N 191-Ա որոշումների աշխատավարձի և դրան հավասարեցված վճարների ավելացումների վերաբերյալ առարկություններ չունենք։
2. Մեկ սենյակի ընթացիկ վերանորոգման աշխատանքների և համակարգչային սարքերի և գույքի ձեռքբերման նպատակով գումարի հատկացման հարցին առաջարկում ենք անդրադառնալ վերջիններիս առաջնահերթության և հրատապության վերաբերյալ համապատասխան հիմնավորումների առկայության պարագայում` այն քննարկելով նաև ՀՀ կառավարության առաջնահերթությունների համատեքստում: Միաժամանակ առաջարկում ենք քննարկել սարքերի և գույքի ձեռքբերման նպատակով գումարի հատկացման հարցը ՀՀ 2024թ. իրականացնելու հնարավորությունը։
3. Նախագծով առաջարկվող ներկայացուցչական ծախսերի և «Հայաէրոնավիգացիա» ՓԲԸ-ի կողմից մատուցված մայրուղային աէրոնավիգացիոն ծառայությունների փոխհատուցման համար գումարի հատկացման հարցի վերաբերյալ կարծիք հնարավոր է հայտնել համապատասխան հաշվարկ հիմնավորումների կամ ձևավորված պատավորությունների վերաբերյալ տեղեկատվության ներկայացման պարագայում։
Ինչ վերաբերվում է փակ ընթացակարգով ներկայացված նախագծի նախագծի լրամշակված տարբերակի 2-րդ կետի մասով), ապա վերջինիս վերաբերյալ դիրքորոշում կներկայացվի լրացուցիչ, նկատի ունենալով այն հանգամանքը, որ այն ՀՀ ֆինանսների նախարարության քննարկմանն է ներկայացվել 03.10.2023թ.:
	










-11003 միջոցառման մասով համապատասխան կարգադրիչի կողմից գնումների անվանացանկում պակասեցումները կատարված են վաղուց, նախագծի նախորդ տարբերակի ավելի մեծ թվով նույնիսկ:



-ընդունվել է


- Նախագծից հանվել է ներկայացուցչական ծաախսերի վերաբերող հատվածը:Իսկ ինչ վերաբերում է «Հայաէրոնավիգացիա» ՓԲԸ կողմից մատուցված մայրուղային նավիգացիոն ծառայություններին, ապա այդ մասով տրվել են բոլոր հիմնավորումները (Նույնիսկ ընկերության կողմից ներկայացված): 




